
 

- Төркия белән әдәби багланыш-

ларның соңгы елларда ныгуы 

күзәтелә, килешәсездер, Әлфия апа... 

- Чынлап та шулай. Ә инде 
Татарстан Язучылар берлегенең рәисе 

булып Ркаил Зәйдулла сайлангач, ул 
Берлек каршында Тәрҗемә үзәге 
булдырды, һәм бу юнәлештә эш күзгә 
күренеп алга китте. 

Төркиядә утыз авторның хикәясе 
кергән «Татар хикәяләре антологиясе» 

басылып чыкты. Казанда яшәүче 
тәрҗемәче Фатиһ Котлу төрек теленә 
тәрҗемә иткән әлеге җыентык зур 
вакыйга буларак кабул ителде. 

Төркиянең «һәҗә» әдәби-нәфис 
журналында тәрҗемәче Фатиһ 

Кутлуның Ркаил Зәйдулла белән 
үткәргән «Татар шигыренең үткәне, 
бүгенгесе, киләчәге» дип аталган 
әңгәмәсе дә басылып чыкты. Әлеге 
әңгәмәдән соң журнал битләрендә 20 
татар шагыйренең шигырьләре урын 

алган. 
 

Шигырьләрне төрекчәгә Татарстан 
Язучылар берлеге әгъзасы Фатиһ Кут- 
пу тәрҗемә иткән. Авторлар турында 
кыскача мәгълүмат та бирелгән. 
Журналда безнең Чаллы бүлегенең 

күренекле шагыйрьләре Факил Сафин, 
Линия Гыйбадуллина, Айрат 
Суфиянов, Сирень Якупованың 
шигырьләре дә басылган. Журналны 
Татарстан Язучылар берлегендә 
тәкъдим итү тантанасында үземә дә 

катнашу насыйп эулды. 
Шигырьләрнең авторлар башкаруында 
татарча һәм Фатиһ Кутлу гарафыннан 
төрек телендә яңгыравы ике 
әдәбиятның, ике халыкның ныклы 
ауслык билгесе итеп кабул ителде. 

Төркиянең Бартын 
университетында татар теле һәм 
әдәбияты дәресләрен укытучы, 
филология фәннәре докторы Альп-
Эрен Демиркая Татарстанда шулай ук 
билгеле шәхес. Ул классик язучыбыз 

Әмирхан Еники әсәрләрен тәрҗемә 
итеп, өч китап 

Майдан     ЯҢА КИТАП яктысы 

бастырып чыгарган, аның иҗаты 
турында диссертация яклаган галим. 
Марат Кәбировның «Убырлар уянган 
чак» әсәрен дә төрек теленә тәрҗемә 
итеп, төрек укучысына тәкъдим иткән 

иде. 
Альп-Эрен Демиркая зур 

галимәбез, филология фәннәре 
докторы, профессор Дания Фатих 
кызы Заһидуллинаны үзенең остазы 
дип саный, аның белән аралашып 

яши. Әле «Казан утлары» 
журналының февраль санында Төрек 
тарихы корумының академигы, 
профессор Исәнбикә Туган 
(дөньякүләм танылган шәхес, мәшһүр 
сәясәтче һәм дәүләт эшлеклесе, 

философия фәннәре докторы Зәки 
Вәлидинең кызы) турында «Үткән 
белән бүгенге арасында күпер кормак 
мәсьәләсе бу...» дип исемләнгән уртак 
фәнни мәкаләләре дә дөнья күрде. 
Әлеге хезмәт тә дөнья галимнәренең 

кулга-кул тотынып эшләвен дәлилли. 
- «Дөнья тәгәрмәче» 

повестегызның төрекчәгә тәрҗемә 

ителү тарихы белән дә 

таныштырсагыз иде. Тәрҗемәченең 

Сезнең әсәргә алынуының сере нидә 

икән? 

- Альп-Эрен Демиркая 2019 елда 
үзнәшер юлы белән бастырып 
чыгарган «Дөнья тәгәрмәче» 
китабымны интернет челтәрендә «В 
контакте» социаль төркеме аша эзләп 

тапкан. Әсәр КАМАЗ төзелеше 
елларының тарихы белән бәйле булуы 
белән кызыксыну уяткан, чөнки 
галимә үзе дә «Дакар» ярышларын 
күзәтергә ярата икән. Аннары 90 нчы 
елларда илдәге үзгәрешләр, чор, 

халык һәм хатын-кыз язмышы, 
ялгызлык темалары да җәлеп иткән. 
Ул, минем белән элемтәгә кереп, 
тәрҗемә итәргә рөхсәт сорады.  

 

 

Ризалыгымны белдергәннән соң, 2022 
елның декабрь аенда повесть төрек 
телендә китап булып басылып та 

чыкты. 
Тәрҗемәче әсәргә «Дөнья тәкәрләге» 
дигән исем куйган. 154 битлек китап 
Альп-Эрен Демиркаяның сүз башы 
белән ачыла. Китапның алдагы 44 
битен фәнни хезмәт алып тора. Калган 

битләрендә төрек укучысына тәкъдим 
ителгән әсәр урнаштырылган. Китап 
«Ыһламур академи» нәшриятында 
басылып чыгуга ук, Альп-Эрен 
Демиркая телефоннан шалтыратып, 
сөенечен уртаклашты. Ул повестьны 

филологик һәм тематик яктан да 
анализлап, монография язып, зур эш 
башкарды. Бу минем өчен күктән 
төшкән бәхеткә тиң булды. 

А.-Э. Демиркая әсәргә, 
шигырьләремдә чагылыш тапкан, 

тормыш юлымнан алынган 
материалларга да еш мөрәҗәгать итте. 
Эш барышында бик еш сөйләшеп, 
язышып тордык. Уртак шатлыгыбыз 
нәтиҗәле булды. 

Китапны дөньяга чыгаруга бик күп 

кешенең хезмәте керүе һәркемгә 
мәгълүм. Әлеге китапның редакторы, 
Төркиядә яшәүче милләттәшебез, 
галимә Чулпан Зарипова-Четин. 
Шагыйрь һәм тәрҗемәче Чулпан За-
рифка, Бартын университеты галиме 

Алсу Камалиевага зур рәхмәтләремне 
җиткерәсем килә. Милләттәшләребез, 
бездән еракта яшәсәләр дә, 
татарлыкларына тугры калып, 
әдәбиятыбызга, милләтебезгә хезмәт 
итәләр. Төркиядә Евразия Язучылар 

берлегенең «Бәнгү» китап нәшрияты 
Галимҗан Ибраһимов әсәрләренең 
төрекчәгә тәрҗемәсен бастырып 
чыгару да моны раслый. Әдипнең 
«Көтүчеләр» хикәясе, «Алмачуар» һәм 
«Татар хатыны ниләр күрми» 

повестьлары урын алган «Галимҗан 
Ибраһимов. Сайланма әсәрләр» дип 
аталган әлеге

басманы, Төркиянең Каре шәһәрендәге 

«Кавказ» университеты галимәсе Чулпан 
Зарипова-Четин төрекчегә тәрҗемә итеп, 
язучының тууына 135  ел тулуга багышлап 
әзерләгән. 
 - Белүемчә, Сез күптән түгел Альп-

Эрен Демиркая белән очраштыгыз да 

әле... 

- 2023 елның 7 февраль көне бик  
матур истәлекле вакыйга белән тарихка 
кереп калды. Альп-Эрен Демиркая 
Башкортстан башкаласы Уфага эшлекле 
сәфәр белән киләсен алдан хәбәр иткән иде. 

һәм без Татарстан Язучылар берлеге рәисе 
урынбасары, Чаллы бүлеге җитәкчесе,  
Г. Тукай исемендәге дәүләт бүләге иясе  
Факил Сафин белән Башкортстанның Уфа 
шәһәренә юл тоттык. Мифтахетдин Акмулла 
исемендәге дәүләт педагогия 

университетының татар теле һәм әдәбияты 
кафедрасында филология фәннәре 
кандидаты Альбина Хәлиуллина без килгән 
уңайдан галимнәр, студентлар, каләм 
ияләре, журналистлар белән очрашу 
оештырды. 

Очрашуда Башкортстан Язучылар 
эерлегенең татар секциясе җитәкчесе Руслан 
Сөләйманов, «Татар теле һәм әдәбияты» 

кафедрасы мөдире, профессор Илшат 

Насыйпов, филология фәннәре 
кандидаты, Башкортстанның 
атказанган мәгариф хезмәткәре 
Альбина Хәлиуллина, филология 
фәннәре кандидаты Нурия 
Хәлиуллина, автор-башкаручы Флера 

Шәрипова һәм «Кызыл таң» газетасы 
журналисты Зөһрә Исламова 
катнаштылар. 

Шул көнне мин, ниһаять, күре-
некле галим, тәрҗемәче Альп-Эрен 
Демиркая һәм Төркиядә төрек телендә 

басылып чыккан китабым белән 
очраштым. Язмыштан миңа бирелгән 
иң шатлыклы бүләкне, татар 
әдәбиятына чын күңелдән гашыйк 
Альп-Эрен Демиркаяның үз кулыннан 
кабул итеп алдым. Тыйнак кына 

иҗатымны дөньяга таныту өчен 
тәрҗемә һәм фәнни тикшеренү эше 
башкарган галимгә фидакарь хезмәте 
өчен бик зур рәхмәт! 

Әңгәмәдәш - Лилия ФӘТТАХОВА. 

 

 


